
RATA-RATA semua pihak tidakmenjangka yang pihak kera­
jaan akan membenarkan semua
parti politik yang bertanding pada
Pilihan Raya Umum Ke-13(PRU-13)
akan datartg diberi peluang sarna
rata untuk menjelaskan manifesto

. masing-masing menerusi semua ba­
dan penyiaran tempatan, khusus­
nya stesen televisyen.

Menteri Penerangan, Komunika­
si dan Kebudayaan, Datuk Seri Dr
Rais Yatim, berkata perkara itu di­
putuskan selepas kertas Kabinet
berhubung permihtaan mendapat­
kan akses media sarna rata mem­
bentangkan manifesto, diluluskan
oleh Jemaah Menteri dalam me­
syuaratnya baru-baru ini.

Tambah Rais, apabila Dewan
Rakyat dibubarkan atau pada tern­
poh berkempen yang ditetapkan Su­
ruhanjaya Pilihan Raya (SPR),parti
politik dibenarkan menjelaskan
manifesto masing-masing meneru­
si Radio Televisyen Malaysia (RTM)

dan badan penyiaran lain.
Bagaimanapun, pihak berkuasa

berkaitan akan menentukan syarat
dan had tempoh masa sesuai ke­
pada parti politik berbuat demikian
dan peranan badan penyiar swasta
pula akan ditentukan oleh kerajaan
selepas ini mengikut hak serta lu­
nas undang-undang sedia ada.

Ternyata keputusan yang menge­
jutkan semua pihak ini disarnbut
baik oleh ahli poltik baik daripada
pihak kerajaan mahupun pembang­
kang. Rata-rata bersetuju bahawa
ini adalah langkah pertarna dan
permulaan baik ke arah kebebasan
media di negara ini.

Keputusan.ini juga sekali gus di­
lihat berjaya menutup mulut peng­
kritik yang sebelum ini lantang me­
nyuarakan hak kebebasan media
serta sarna sekali menyanggah tu­
duhan bahawa pihak kerajaan sa­
lah guna media mahupun berlaku
tiaak adil dalam memberi kebena­
ran akses kepada media secara sa­
marata.

Ia juga melambangkan sikap ke­
terbukaan kerajaan pimpinan Per­
dana Menteri, Datuk Seri Najib Ra­
zak yang sentiasa berusaha untuk
memenuhi segala kehendak dan
tuntutan pelbagai pihak berkepen­
tingan, walaupun kadang kala ia

boleh dikatakan satu keputusan
yang cukup berani dan berisiko.

Penulis juga percaya keputusan
ini adalah satu lagi proses trans­
formasi yang lebih tertumpu ke­
pada kebebasaan media serta akses
lebih luas kepada semua pihak tan­
pa mengira idelogi politik.

Cakap-cakap mengenai kebeba­
san media terutama menjelang pi­
lihan raya umum sudah menjadi'
lumrah di kalangan masyarakat ki­
ta terutama ahli poiitik. Ada yang
melihat apa yang ada sekarang su­
dah memadai, lagipun sebagai parti
pemerintah kerajaan yang sedia
ada, sudah pastinya wajar ada se­
dikit kelebihan kepada akses me­
dia.

Namun sebaliknya masih juga
kedengaran suara yang menuntut
kebebasan dan kebenaran untuk
akses media lebih luas dan menye­
luruh atas pelbagai alasan dan jus­
tifikasi masing-masing.

Maka keputusan ini pastinya
membuka satu lagi dimensi baru
dalam dunia media serta politik
tanah air dan adalah tidak wajar
lagi untuk menuduh bahawa pihak
kerajaan zalim mahupun tidak ber­
tindak adil dan memberi peluang
yang sarna rata kepada semua pi­
hak.

Hakikatnya, peluang yang dimin­
ta dan diidamkan selama ini su­
dahpun diberi dan disediakan se­
penuhnya. Maka kita berharap agar
semua parti politik yang bakal ber­
tanding dalam PRU-13kelak meng­
gunakan ruang dan peluang yang
bakal diberikan ini sebaik yang
mungkin secara berhemah untuk
tujuan yang baik.

Penggunaan media ini wajar ber­
tujuan untuk memberi penjelasan

Ternyata keputusan yang
mengejutkan semua pihilk
ini disambut baik oleh

ahli poltik baik daripada
pihak kerajaan mahupun
pembangkang. Rata-rata
bersetuju bahawa ini
adalah langkah pertama
dan permulaan baik
kl arah kebebasan media

di negara ini

kepada rakyat mahupun pengundi
mengenai manifesto masing-ma­
sing secara terperinci agar mem­
bolehkan pengundi menilai antara
kaca dan permata dan antara realiti
dan fantasi. Gunakanlah segala da­
ta, fakta dan maklumat yang sahih
untuk meraih kepercayaan pengun-
di. -

Ja,nganlah pula ada yang meng­
gunakan peluang ini untuk masing­
masing cuba menghentam mahu­
pun mengkritik pihak lain yang
jelas bakal merugikan peluang
yang disediakan ini. Malah rakyat
juga sudah terlalu bosan untuk me­
lihat budaya mengkritik, menya­
lahkan orang lain, rilencari kesa­
lahan orang lain dan maki hamun
yangjelas tidak sihat kepada politik
kita serta bertentangan dengan
amalan budaya ketimuran kita.

Peluang ini wajar digunakan un­
tuk meraih keyakinan pengundi.
Biarlah sekali lagi rakyat yang
menjadi hakim dan menentukan
siapa yang layak menjadi wakil me­
reka. Berilah peluang kepada rak­
yat untuk membuat penilaian yang
adil dan saksama.

